
Fame veder quela eoca

Che stilava miel per mi

Co barbuzzo, naso e boca

Doperava note e dì

Via de quà carogna infame! c1

Songio gnanca un visdecazzo

Mezzo morto da la fame

Sogno ancora mona e cazzo?

Sogno un'empia da cartelo

Che in compenso del mio amor

Minacciava sul più belo

De voler cavarme el cuor?

Che per far de mi ridicolo

Me chiamava Botesela

Sgionfo, Tombola, testicolo

Trufaldin, Purichinela?

Godi pur del to trionfo

Daghe ai cani la to mona,

Su sta spiagia el Conte sgionfo

Mor da fredo e te abandona.

A scontar i so pecai

L'andreà forsi a l'inferno,

Ma in confronto dei so guai

Cà del Diavolo xè un terno.

Pezo furia de culia

Belzebù certo no gà,

Dal gran mal de gelosia

Sarò almanco liberà.



	↑ Il Conte ricade nelle furie di prima

